
GOUVÈNÈ CUOMO ANKOURAJE NOUYÒKÈ YO POU YO PRAN PLIS PREKOSYON PASKE YO PREVWA 

GWO LAVI NAN TOUT PATI ETA NEW YORK JODI A 

Jodi a, Gouvènè Andrew M. Cuomo te ankouraje Nouyòkè yo pou yo pran plis prekosyon paske yo 

prevwa gwo lapli nan tout pati Eta New York, ansanm avèk zòn ki nan Mohawk Valley ak North Country 

ki deja devaste nan inondasyon yo. 

 

NWS Albany te pibliye Siveyans Inondasyon Toudenkou ant 8 a.m. maten an jiska 8 p.m. nan dat 2 jiyè 

pou Konte Albany, Columbia, Dutchess, Fulton, Greene, Hamilton, Herkimer, Montgomery, Rensselaer, 

Saratoga, Schenectady, Schoharie, Ulster, Warren ak Washington. Yo prevwa anpil lapli ak loraj jodi a, 

epi lapli a ka vini anpil fwa. Kantite dlo lapli yo prevwa yo ap ant 1 ak 3 pous. Ka gen kantite dlo lapli 

izole jiska 5 pous ki posib.  

 

Gouvènè Cuomo di konsa, “Avèk gwo lapli ak inondasyon toudenkou yo prevwa nan kèk pati eta a, 

mwen ankouraje tout Nouyòkè yo pou yo pran plis prekosyon, tankou pou yo kapte radyo ak televizyon 

lokal yo pou alèt metewolojik epi pou yo koute konsèy ofisyèl lokal yo. Anpil kominote deja frape di nan 

inondasyon yo, epi eta a ap deplwaye tout resous ki disponib pou ede zòn ak sitwayen ki afekte yo." 

 

Gouvènè a te ankouraje Nouyòkè yo pou yo pran mezi sa yo pou yo rete an sekirite: 

•  Koute Radyo Metewolojik Administrasyon Nasyonal Oseyanik ak Atmosferik (NOAA) oswa 

emisyon estasyon radyo ak televizyon lokal pou enfòmasyon. 

• Si ofisyèl lokal yo bay konsèy pou deplase, fè sa san pèdi tan. 

• Mete andedan kay ou tout sa ou genyen deyò oswa mare yo sere. Sa gen ladan mèb peyizaj, 

poubèl, ak lòt objè mobil. 

• Si gen tan, deplase atik enpòtan yo ak mèb yo pou mete yo nan etaj anlè nan kay la. 

Dekonekte aparèy menaje ki pa kapab deplase yo. PA manyen yo si ou mouye oswa si ou kanpe 

nan dlo. 

• Si yo di ou pou fèmen dlo, gaz oswa sèvis elektrik la anvan ou ale, fè sa. 

• Pwoteje kay ou: Fèmen tout pòt ak fenèt ak kle. 

Si w ap vwayaje:  

• Asire ou gen ase gaz pou vwati ou. 

• Swiv wout yo rekòmande yo. PA fè touris. 

• Pandan w ap vwayaje a, swiv emisyon Radyo Metewolojik NOAA ak radyo lokal pou dènye 

enfòmasyon yo. 

• Siveye wout ki inonde, glisman teren, dlo ki pete oswa manman tiyo ki pete, fil elektrik ki lache 

oswa ki tonbe nan dlo, oswa pyebwa k ap tonbe oswa ki tonbe. 

• Siveye zòn kote rivyè oswa kouran dlo ka monte toudenkou ak inonde, tankou kote otowout la 

panche, pon, ak zòn ki ba. 

• PA eseye kondi nan yon wout ki inonde. Vire tounen epi ale nan lòt direksyon an. 

• PA souzestime puisans destwiksyon dlo k ap deplase vit. De pye dlo inondasyon k ap deplase 

vit ap flote vwati ou. Dlo k ap vanse a yon vitès de (2) mil pa èdtan kapab retire vwati yo sou yon 

wout oswa sou yon pon. 

• Si ou nan yon vwati epi dlo kòmanse monte rapid bòkote ou, sòti nan vwati a imedyatman. 

 

Sekirite Dlo Potab  

• Koute konsèy lokal yo sou dlo potab. Se depatman sant eta oswa konte a ki evalye sistèm dlo 

potab piblik oswa minisipal pou detèmine si li nesesè pou bay konsèy pou bouyi dlo oswa pou 

pran lòt mezi pou asire dlo potab la pwoteje. Si yo bay yon lòd pou bouyi dlo pou kominote ou, 

kite dlo a bouyi nèt epi kite li kontinye bouyi pandan omwen yon minit. Nenpòt lè dlo potab ou 

parèt twoub, gen labou, oswa menm dekolore enpe, ou pa ta dwe itilize li pou bwè oswa pou 

kwit manje jouk lè ou dezenfekte li. 

• Pui dlo potab prive ki te kouvri avèk dlo inondasyon yo bezwen dezenfekte ak teste anvan 

moun itilize yo. Kontakte depatman sante lokal ou pou enfòmasyon sou tès ak dezenfeksyon pui 

rezidansyèl yo. Pou jwenn plis enfòmasyon sou sekirite manje ak dlo potab, rele liy enfòmasyon 

sou Sante Anviwònman DOH nan nimewo 1-800-458-1158. 

 

Sekirite Sanitè Manje  

• Jete manje ki pa gen yon bwat enpèmeyab si gen nenpòt chans pou li pran kontak avèk dlo 

inondasyon yo. 

• Manje konsèv yo vann sou mache a:  

o Retire etikèt yo nèt. 

o Lave bwat yo. 

o Dezenfekte yo avèk solisyon ¼ tas klowòks òdinè ki pa gen sant pou chak galon dlo, epi 

seche yo nan lè. 

o Re-mete etikèt sou bwat yo, ansanm avèk dat ekspirasyon an. 

o Jete resipyan manje ki gen bouchon vise, kouvèti-a-resò, ak manje konsèv nan kay si 

yo pran kontak avèk dlo inondasyon yo. 

Blakawout  

• Pa janm limen dèlko nan espas andedan yo, tankou garaj, sousòl, galri, galri teknik oswa abri, 

oswa nan espas ki fèmen an pati tankou ovan pou vwati oswa abri pou vwati. Ou ta dwe opere 

dèlko yo sèlman deyò, lwen ak nan sans van an nan bilding yo.  

• Pa janm itilize yon griy chabon oswa yon griy babikyou lakay ou oswa nan garaj ou. Itilizasyon 

yon griy andedan ap lakòz yon akimilasyon Monoksid Kabòn (CO) toksik. 

• Louvri frijidè ak frizè a enpe otank posib; manje ki nan frijidè a ap rete frèt pandan kat a sis 

èdtan si pòt la pa louvri. 

• Manje pifò nan sa ki ka gate yo anvan, tankou rès manje, vyann, vyann bèt volay ak manje ki 

gen lèt, krèm, krèm si, oswa fwomaj mou. 

 

Lè W ap Retounen Lakay ou Apre yon Inondasyon  

• Rete enfòme- Koute radyo oswa televizyon pou enstriksyon ofisyèl lokal yo. 

• Rete tann jouk lè yo deklare yon zòn pwoteje anvan ou antre ladan. Pran prekosyon ou lè w ap 

kondi; wout yo ka domaje epi liy kouran yo ka tonbe. 

• Rete lwen liy kouran ki tonbe nan dlo yo. 

• Anvan ou antre nan yon bilding, tcheke domaj nan fondasyon an. Fèmen nenpòt liy gaz deyò 

nan kontè a oswa tank lan. Kite bilding lan pran lè pou retire mode odè oswa gaz. 

• Lè w ap antre nan bilding nan, itilize yon flach ki fonksyone avèk pil. Pa itilize yon flanm ki 

limen kòm yon sous limyè. Gaz ka antre andedan fondasyon an. 

• Lè w ap enspekte bilding nan, mete bòt ak gan kawotchou. Pa antre nan dlo dòmi yo. Siveye 

blakawout ak fil ki gen kouran yo anvan ou sèten entèriptè kouran an fèmen. 

• Pa limen aparèy menaje elektrik yo jouk lè yon elektrisyen tcheke sistèm nan. 

 

Pou resevwa enfòmasyon sou ijans nan zòn ou, enskri pou alèt ak notifikasyon gratis nan sitwèb Alèt 

New York: www.nyalert.gov. 

